
     БАЛАДА 

УЛАДЗІСЛАВА    

    ГАЛУБКА     

(15.05.1882 - 28.09.1937) 
 

Вандроўны тэатр не па свеце вандруе, 

А толькі з самотнай душы – да душы 

І ў душах, нібыта ў палацах, начуе 

І доўжыць свой шлях праз вятры  

                                                і дажджы, 

І ты спазнаеш усё роднае, наша, 

І ў творах сваіх ты жывеш і жывуць 

Тутэйшыя людзі, якіх лёс, як сажа 

І светлы, як зоры, як шлях у царкву… 

Вандроўны тэатр, нібы вольная птаха, 

Што ў клетцы не можа ні жыць,  

                                                ні спяваць. 

І душы, як келіх атрутаю, страхам 

Цябе не прымусіць ніхто напаўняць, 

Бо ты беларус, у якога дарога 

З самотнай душы да самотнай душы, 

Якая, як ты, нібы свечка, прад Богам, 

А Бог у нябёсах, а Бог на крыжы 

І ў думках, дзе ты застаешся і будзеш 

З Вандроўным тэатрам і ў свята, 

                                                 і ў будзень 

Зноў доўжыць свой шлях праз вятры і 

                                                    дажджы, 

Каб мы зразумелі: тутэйшыя людзі 

І ў хаце любой і ў любым у двары 

                                            Гаспадары! 

 

 

У вёсцы Лясная 26 жніўня 1990 года 

ўрачыста адкрыты памятны знак з шыльдай. 

На ёй надпіс: 

“Уладзіславу Галубку, 

выдатнаму грамадскаму дзеячу, 

драматургу, паэту,  актору, мастаку 

ад удзячных нашчадкаў”. 

 

 

 
 

 

Аддзел  бібліятэчнага   

маркетынга і рэкламы 

ДУК «Баранавіцкая  раённая  

цэнтралізаваная   

бібліятэчная сістэма” 

Адрас:  

вул. Парковая, 14, 

225331 в. Новая Мыш, 

Баранавіцкага раёна, Брэсцкай вобласці,  
Тэл. (08163) 64-25-65  

          rcbsbar@mail.ru   

         http: //rcbs-bar.by    

 

 

     ДУК «Баранавіцкая раённая  

     цэнтралізаваная бібліятэчная сістэма” 

     Аддзел бібліятэчнага  

     маркетынга і рэкламы 

 

 

 

 

 

 

 

     

       

  

  Уладзіслаў Галубок. 

    Шчыры, 

     таленавіты,    

       самабытны… 
 
            

 

                                                                  

                Новая Мыш, 2017              

Уладзіслаў Галубок (сапраўднае прозвішча 

Голуб) – адзін з самых выдатных дзеячаў 

культуры 20-30-х гадоў XX стагоддзя, 

драматург, паэт, празаік, акцёр, рэжысёр, 

мастак-жывапісец – нарадзіўся 3 (15) мая 

1882 года ў сям’і рабочага-чыгуначніка на 

станцыі Лясная каля Баранавічаў. 

Неўзабаве сям’я  пераехала ў Мінск, дзе 

бацька ўладкаваўся працаваць слесарам у дэпо. 

У Мінску прайшло дзяцінства і юнацтва 

Уладзіслава Галубка. 

Пачатковую адукацыю атрымаў у 

царкоўнай школе,  потым вучыўся ў Мінскім 

гарадскім вучылішчы. 

З дзяцінства вымушаны быў працаваць: 

пасля смерці бацькі — як старэйшы сын. 

Уражлівую душу юнака вабіў чароўны свет 

мастацтва. І ў цяжкіх буднях знайшоў для сябе 

святло: тэатр. 

Тэатральная загадкавасць стала абуджэннем 

творчасці — літаратурнай, драматургічнай, 

мастацкай і акцёрскай. 

Сваю творчую дзейнасць Уладзіслаў 

Галубок пачаў з вершаў і апавяданняў, якія з 

1908 года публікаваліся ў газетах «Наша ніва», 

«Гоман», часопісе «Лучынка», альманаху 

«Маладая Беларусь». У 1913 годзе выдаў 

першую кнігу «Апавяданні». 

Калі адрадзілася праца Першага 

беларускага таварыства драмы і камедыі ў 

1917 годзе, пайшоў туды з усёй сям'ёй. 

Галубок з’яўляўся аўтарам пастановак і іх 

рэжысёрам, выступаў і як акцёр. 

 

 

 

Акцёрскі склад 

Беларускага 

вандроўнага 

тэатра,  1926 г.                  

 

 

 

 

                                 Сцэна са спектаклю «Суд» 

 

 

 

              

 

Сцэна са спектаклю  

«Сяржант Дроб»  

   Э. Самуйлёнка, 1936 год 

 

 

 

 

 

Сцэна са спектаклю «Даходнае месца» 

А. Астроўскага, 1936 год 

 

У 1926 г. Уладзіслаў Галубок пачынае 

ездзіць па краіне разам з новым “Беларускім 

дзяржаўным  вандроўным тэатрам”, рэпертуар 

якога бадай цалкам складаўся з п’ес самога 

Галубка. Тэатр вандраваў па вёсках і 

мястэчках, нёс мастацтва туды, дзе жылі 

простыя людзі. 

20 снежня 1928 года Уладзіславу Галубку, 

першаму ў рэспубліцы, прысвоілі ганаровае 

званне “Народны артыст БССР”. У 1931 г. 

трупа ператвараецца ў БДТ-3 і працуе ў 

Гомелі, пры гэтым не парываючы сувязяў з 

глыбінкай. 

У 1935 г. шырока адзначаецца 15-годдзе 

тэатра Галубка. 

У 1937 годзе Уладзіслаў Галубок быў 

беспадстаўна арыштаваны органамі НКУС і  

28 верасня гэтага ж года расстраляны ва 

ўзросце 55 гадоў. 

26 жніўня 1957 года праз 20 гадоў пасля 

вынясення прысуду Уладзіслаў  Галубок 

рэабілітаваны. 

Яго імя носяць вуліцы ў Мінску, ў 

Маладзечне, на радзіме у вёсцы Лясная. 

  У Мінску адкрыта “Гасцёўня Уладзіслава 

Галубка” — філіял Дзяржаўнага музея гісторыі 

тэатральнай і музычнай культуры Беларусі. У 

экспазіцыі музея прадстаўлены касцюмы з 

тэатра Галубка, фотаздымкі, дакументы, 

мастацкія творы, афішы. 

У 1982 годзе рэжысёр А. А. Салавей зняў 

фільм “Владислав Голубок” аб жыцці і 

творчасці першага народнага артыста 

Беларусі. 

https://be.wikipedia.org/wiki/%D0%90%D0%BB%D1%8F%D0%BA%D1%81%D0%B0%D0%BD%D0%B4%D1%80_%D0%9C%D1%96%D0%BA%D0%B0%D0%BB%D0%B0%D0%B5%D0%B2%D1%96%D1%87_%D0%90%D1%81%D1%82%D1%80%D0%BE%D1%9E%D1%81%D0%BA%D1%96

